
EUSKARAREN ERABILERA 
SUSTATZEKO POLITIKA 
PUBLIKOAK

 EUSKARABIDEKO ZUZENDARI KUDEATZAILEA 

Josu Amezagak Berria egunkarian 
Hezkuntza sistemak bakarrik ezin du 
izenburupean argitaratutako iritzi artiku-

luan hauxe zioen: hezkuntza sistemak bere kabuz 
ezin du bermatu ikasle guztien elebitasuna. 

Euskara erabiltzeko aukera handitzea Eus-
karabidearen eginkizuna da eta aukerak ugaritzea 
bide bakarra da hezkuntza sistemaren bidez lor-
tzen ari garen hiztun berriak hiztun aktibo bilaka-
tzeko.

Hori bai, ez dugu begien bistatik galdu 
behar erabilera bermatu ahal izateko ezagutza 
ezinbestekoa dela. EAEn urrats sendoak eman dira 
herritarrak elebidunak izateko baina Nafarroan eza-
gutzaren kopuruak erabilerarako aukerak mugatu 
egiten ditu. Horregatik euskararen normalizazioa 
bermatzeko Nafarroan beharrezkoak dira ezagutza 
eta erabilera ziurtatuko duten politikak garatzea, 
beti ere herritarren eskubideak bermatuz.

Nafarroako Gobernuak onetsi zuen Euska-
raren Plan Estrategikoko bi ardatzetan gauzatzen 
dira.

LEHENENGO ARDATZA:  
GIZARTE ERABILERA

Helburu nagusia euskararen erabilera igo-
tzea da, ekintza hauen bidez:

1.  Euskarazko jardueren eskaintza handi-
tzea:

a)  Kirol eta kulturaren esparruan euska-
razko eskaintza handitzea: Gazteriaren 
eta Kulturaren Planetan euskara zehar-
kakotasun ikuspegiarekin txertatu da 
eta kirol federazioetan erabilera handi-
tzeko proposamenak garatzen ari dira.

b)  Tokiko entitateen jarduerak laguntzea 
eta bultzatzea: Aisialdiko begiraleen 
prestakuntza hobetzea, horretarako 
gida bat argitaratu da eta prestakuntza 
saioak eskaini dira 2017 eta 2018an. 

c)  Gizarte ekimeneko entitateen pro-
gramak garatzeko laguntzen deialdia, 
2018an 250.000 euro banatu dira 24 
elkarteren artean eta erabilera aktiba-
tzea helburu duten jarduerak lehenetsi 
dira.

d)  Euskaraldia: Hitzarmena Topagunea-
rekin eta lankidetzan Hizkuntza Poli-
tikarako Sailburuordetzarekin eta 
Euskararen Erakunde Publikoarekin. 
Egitasmo sendoa jarraipena izango 
duena, hiztunaren ahalduntzea bidea 
baita. Herri ekimena eta erakundeen 
lana uztartzea arrakastarako ezinbes-
teko baldintza izan da eta hurrengo 
hilabeteetan elkarlan honen emaitza 
ikusiko da: helburuak ongi zehaztu 
dira, egoera soziolinguistikoak aintzat 
hartu dira eta ebaluaziorako baliabi-
deak jarri dira. 

2. Eskolaz kanpoko aisialdia antolatuko 
arloaren eraginkortasuna handitzea: Kirol arloko 
eragileekin (Kirol Institutuarekin eta Kirol Fede-
razioekin) estrategiak lantzen ari gara. Egiten ari 
diren jardueren ebaluazioa martxan dago, emai-
tzen araberako egokitzapenak egiteko.

3. Euskarak komunikaziorako tresna tek-
nologikoetan duen presentzia handitzea: 2017an 
Kultura Digitalari buruzko jardunaldia antolatu 
genuen eta 500 ikaslek parte hartu zuten. Piztu 
zen interesa ikusita, 2018an, ikasleen parte har-
tzea bultzatu da. Horretarako, ikastetxeekin 
batera lan egiten ari gara (1.000 ikasleren parte 
hartzea bermatuz) eta ariketa praktikoen bitartez 
euskararen erabilera garatu nahi da. Esaterako, 
jardueren artean, wikimaratoia dago eta helburua 
da ikasleak erabiltzaile izatetik edukien sortzaile 
izatera pasatzea: edukiak euskaraz prestatzea eta 
jardunaldian eduki horiek aztertu eta Wikipediara 
igotzea. 

4. Euskarazko hedabideen eskaintza eta 
erdaraz diren hedabideetan euskarak duen tokia 
zabaltzea: Orain arte helburu nagusia Nafarroan 
euskarazko hedabideen bideragarritasuna ber-
matzea izan da. 2015ean aurrekontua 0 eurokoa 
zen eta 2018an 630.000 euro prentsa idatzia, on 
line eta irratientzat eta 300.000 euro toki telebis-
tentzat. Guztira 30 hedabidek diru-laguntza jaso 
dute. Erdarazko hedabideetan euskarak tarte 
gehiago izatea lantzen ari gara.

5. Saltokietan, zerbitzu profesionaletan eta 
enpresetan euskararen presentzia eta erabilera 
areagotzea.

a)  Lan munduan euskara planak abian 
jartzeko laguntzen deialdia. 2017an 
lehenengo aldiz egin zen, guztira 10 
enpresak parte hartu zuten eta 60.000 
euro banatu ziren. 2018an 17 enpre-
sak parte hartu dute eta 80.000 euro 
banatu dira.

b)  Nafarroako Parlamentuak aurtengo 
apirilean Kontratuen Foru Legea 
onartu zuen eta indarrean sartu zene-
tik zerbitzu publikoak kudeatzeko kon-
tratatzen diren enpresek, kontratua 
betetzeak jendeari erantzuteko zerbi-
tzu bat ematera behartzen duenean, 
langileen prestakuntza plana prestatu 
behar dute. 

6. Euskarazko sormenezko kultura pro-
duktu eta jardueren eskaintza zabaltzea: Merkatua 
948, sustapena, kultura programetan kalitatezko 
produktuak egotea ziurtatzea...

7. Udalerri euskaldunetako edo euskararen 
arnasguneetako euskararen erabilera indartzea:

a)  Toki entitateetako udal euskara zerbi-
tzuek garatzen dituzten euskara pla-
nen bidez gizarte erabilera lantzea. 
2018an Euskaraldiaren bidez norbana-
koak aktibatzeko helburua laguntzen 
ari gara.

EUSKERALDIA: EGITASMO SENDOA 
JARRAIPENA IZANGO DUENA, 

HIZTUNAREN AHALDUNTZEA BIDEA 
BAITA

b)  Zerbitzu publikoak ematen direla ber-
matzeko neurriak hartzen ari gara. 
Esaterako azken lan eskaintza publi-
koetan udalerri euskaldunetan Foru 
administrazioak dituen lanpostuetan 
eskakizunak finkatu dira.

HIRUGARREN ARDATZA: 
ZERBITZU PUBLIKOAK

Helburu nagusia da administrazio publi-
koak zerbitzua euskaraz emateko gaitzea eta zer-
bitzu publikoetan euskararen eskaintza handitzea.

2017ko azaroan Nafarroako administra-
zio publikoetan euskararen erabilera arautzen 
duen 103/2017 FORU DEKRETUA onartu zen. 
Foru Dekretuak legeen garapenerako tresna juri-
dikoak dira eta legeen edukia ezin dute aldatu. 
Beraz, Dekretu honek hizkuntz eskubideen zonifi-
kazioa ezin du saihestu, aldaketa hori Legean jaso 
beharko litzatekeelako. 

Maiatzean, Nafarroako Parlamentuak Eus-
kararen Lege berri bat egiteko aukerak aztertzeko 
ponentzia bat eratu du eta zuzenbideko adituak, 
soziolinguistak, administrazioko ordezkariak, sin-
dikatuak eta gizarte eragileak parte hartzen ari 
dira. Prozesua txukuna eta serioa bada ere ezin 
dugu albo batera utzi Nafarroan euskarak bizi 
duen gatazka egoera. Oposizioak Gobernuaren 
ustezko hizkuntza politika (euskararen inposizioa) 
helburu gisa hartu du Aldaketaren Gobernua 
ahultzeko eta ekainaren 2an manifestazio deialdia 
egin zuen. Herritarren parte hartzea espero zutena 
baino nabarmen txikiagoa izan zen eta horrek age-
rian utzi du beldurraren mezua ez dela sinesgarria 
gertatu. Halere, horrek ez du esan nahi lantzen 
ari diren mezu nagusia, euskara ez dakienak ezin 
izango duela lana lortu administrazio publikoetan, 
herritar askori sinesgarria suertatzen ez zaionik, 
bereziki, euskaratik urrun bizi diren Nafarroako 
Erriberako herritarrei. Ezin dugu ahaztu Nafarroan 
herritarren %70 erdaldun elebakarra dela.

Hauek dira Foru Administrazioak bete 
behar dituen funtsezko helburuak:

a)  Eremu euskaldunean, ahalbidetzea bi 
hizkuntza ofizialetako edozein erabil 

daitezen lan-hizkuntza moduan, bai 
eta herritarrei zerbitzua emateko ere.

b)  Eremu mistoan, gauzagarri egitea 
herritarrek duten eskubidea euskaraz 
nahiz gaztelaniaz zuzentzeko Nafa-
rroako administrazio publikoengana, 
eta beharrezkoak diren tresnak zehaz-
tea ahalbidetzeko euskara eta gaztela-
nia erabil daitezen herritarrei zerbitzua 
emateko; betiere, eremu horretako 
udalerrien errealitate soziolinguistikoa-
rekin bat.

c)  Eremu ez-euskaldunean, gauzaga-
rri egitea herritarrek duten eskubidea 
euskaraz nahiz gaztelaniaz zuzentzeko 
Nafarroako administrazio publikoen-
gana, bai eta hori lortzeko tresnak 
zehaztea ere, eremuaren ezaugarri 
soziolinguistikoak kontuan hartuta.

2. Nafarroako Foru Komunitateko Adminis-
trazioaren zerbitzu zentraletan, funtsezko helburua 
da euskararen erabilera ahalbidetzea herritarrei 
zerbitzua emateko.

Helburu hauek lortzeko Departamentuek 
urte honen amaierarako planak onartu behar 
dituzte. Alde batetik euskararen egoeraren diag-
nostikoa egiten ari da. 2015eko maiatzean, lan-
postuen %0,7k eskakizuna zuen eta, 2018ko 
uztailean, lanpostuen %1,7k. Komunikazio beha-
rrak identifikatu ondoren komunikazio-beharren 
arabera zehaztuko da zenbat lanpostutan eska-
kizuna finkatuko den eta herritarrei zuzendutako 
inprimakiak, dokumentazioa, errotulazioa, sei-
naleztapena eta komunikazio kanalak (webgu-
nea, kanpainak...) bi hizkuntzetan egotera iristeko 
urratsak finkatuko dira. Bestetik prestakuntza 
beharren ebaluazioa egingo da. Hau gauzatzeko 
egutegia finkatuko da eta helburuen jarraipene-
rako bideak eta ebaluaziorako adierazleak jasoko 
dira. 

Beraz, erabilera handitzeko lankidetza 
ezinbestekoa den neurri berean Administrazioak 
herritarrek zerbitzu publikoetan euskara erabil-
tzeko duten eskubidea bermatzeko bide bakarra 
eskaintza handitzea da, eta Nafarroako Gober-
nuak erantzukizun zuzena duela ukaezina da.

